Հ Ի Մ Ն Ա Վ Ո Ր Ո Ւ Մ 
ԱՆՇԱՐԺ ԳՈՒՅՔ ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ԱՄՐԱՑՆԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտե (այսուհետ՝ Կոմիկտե) է դիմել Երևանի քաղաքապետը «Երևանի Արաբկիրի շախմատի մանկապատանեկան մարզադպրոց» համայնքային ոչ առևտրային կազմակերպությանը (այսուհետ՝ Կազմակերպություն) քաղաք Երևան Կոմիտասի պող. հ.37 հասցեում գտնվող դպրոցի շենքի 3-րդ հարկից անհատույց օգտագործման իրավունքով տարածք  տրամադրելու խնդրանքով։
Միաժամանակ հայտնել է, որ կազմակերպությունը 2015 թվականից գործունեություն է ծավալում Երևանի Արաբկիր վարչական շրջանի Կոմիտասի պող. հ.37 հասցեում: Կազմակերպության ուսումնամարզական գործընթացում ընդգրկված են 240 պատանի շախմատիստներ, որոնցից շատերը տարբեր տարիների դարձել են Երևանի և Հայաստանի Հանրապետության առաջնությունների հաղթողներ ու բարձր արդյունքներով հանդես եկել միջազգային մրցաշարերում:
Մարզադպրոցի գործունեության արդյունքում Արաբկիր վարչական շրջանում առաջացել է մեծ հետաքրքրություն շախմատ մարզաձևի նկատմամբ, ինչի հետևանքով առկա է մարզաձևի ուսումնամարզական գործընթացում պատանիների ընդգրկվելու մեծ պահանջարկ, որին ընթացք տալը կապված է կազմակերպության կողմից զբաղեցրած տարածքի ընդլայնման հետ:
Հայտնվել է նաև, որ հիշյալ տարածքի տրամադրման արդյունքում մարզադպրոցը հնարավորություն կստանա էլ ավելի որակյալ ու մեծածավալ մասնագիտական ծառայություններ մատուցելու վարչական շրջանի ազգաբնակչությանը և նպաստելու մարզաձևի զանգվածայնացմանն ու զարգացմանը:   
Հաշվի առնելով վերոգրյալը, Կոմիտեն՝ առաջնորդվելով «Պետական ոչ առևտրային կազմակերպությունների մասին» օրենքի 5․1-րդ հոդվածի պահանջներով, մշակել է «Անշարժ գույք անհատույց օգտագործման իրավունքով ամրացնելու մասին» ՀՀ կառավարության որոշման նախագիծը, որով առաջարկվում է վերոնշյալ տարածքը  երեք տարի ժամկետով անհատույց օգտագործման իրավունքով ամրացնել կազմակերպությանը:
«Անշարժ գույք անհատույց օգտագործման իրավունքով ամրացնելու մասին»  Հայաստանի Հանրապետության կառավարության որոշման նախագծի ընդունմամբ պետական և տեղական ինքնակառավարման մարմինների բյուջեներում ծախսերի և եկամուտների ավելացում կամ նվազեցում չի նախատեսվում:
«Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». Որոշման նախագիծը բխում է Կառավարության 2021-2026թթ. ծրագրի 4.3 կետով «Կրթություն և 6․7 կետով «Պետական գույքի արդյունավետ կառավարում բաժիններում ամրագրված ծրագրերից:
 





